Sarangani God's Simple Plan

Se Kaling Peokit

Nekesala se kedita te otaw. Wedad palos otaw mekeapet te ketodlid te Timanem. Roma
3:23

Detengan te kemetayun wedad temanan se otaw eg-inang te sala. Meneng se ibowang
te Timanem, yuan se kaling pedowan wedad temanan pineokit te pegpemenal tadon te
Pengolo tadon si Jesu Cristo. Roma 6:23

Pineokit te tabang te Timanem, impelowa kaw din lekat te sala te pegpemenal niyo ki
Cristo kena pineokit te inang niyo, meneng pineokit te bowang te Timanem kenyo.
Wedad palos otaw megpelangkaw-langkaw, so eked pekelowa se otaw lekat te sala
pineokit te eg-inangen din. Efeso 2:8-9

Meneng pegtawal-tawal te iskribinti, migpekediyo sikandin diya te menge doma otaw so
neyaya. Weda heman lengag doton te langit, meneng timikelong sikandin aw dinapi din
se kagpa din tanda te pegselsel din, aw minikagi, 'Timanem, keidowi a bag, so nelegeb
a te sala.' Lucas 18:13

Onto nedekelan te Timanem te pedowan se kedita te otaw, aw yan se doun te insogo
din se Bata din temisa amon eked pelumuni se kedita te otaw memenal kandin,
meneng begayan dan te kaling pedowan wedad temanan. Insogo te Timanem se Bata
din dini te keneyonan kena amon ipelumun din se otaw, meneng insogd din amon
megpelowa te otaw. Juan 3:16-17

Se tanda neokitan niyo, onawa iyan te tanda egkeokitan te menge doma otaw. Meneng
egkeseligan se Timanem, so eked kaw din peokiti te tanda i Satanas eked niyo
kebatog. Aw tendaen kaw, doen dalan inangen te Timanem amon mekelowa kaw, aw
begayan kaw din heman te eneg amon meketayod kaw kenyan. 1 Korinto 10:13

Netegahan ko te wedad palos mekeelet te pegkedakel te pedowan te Timanem
kenitadon. Pengkey imetayan kidon, aw pengkey menamay pa se pegkematay tadon,
gayed kidon egkedekelan te Timanem te pedowan. Pengkey menge anghil, aw
pengkey menge doma eglowan, wedad mekeelet te pegkedakel te Timanem te
pedowan din kenitadon. Pengkey eden se domateng seini aw modi aldaw, pengkey
eden se mekelelamit, wedad mekeelet te pegkedakel te Timanem te pedowan din
kenitadon. Pengkey doton diatas te langit, pengkey doton didalem te dagat, pengkey
eden se dini lanto te tana, wedad palos mekeelet te pegkedakel te Timanem te
pedowan din kenitadon imbegay din kenitadon pineokit te Pengolo tadon si Jesu Cristo.
Roma 8:38-39

Si Cristo se temanan te menge punu ingkeliwat i Moises. Lekat niyan, eneng-enengen
den te Timanem te metolid se kedita te otaw somalig diya Cristo. Roma 10:4



Doen inikagi te Timanem, "Pegdateng te aldaw tapay pinemalli ko, impekita ko se keido
ko kamno, aw tinebangan ta te pegkelowa nikaw." Eneng-enengi niyo den ini. Seini den
se aldaw tapay pinemalli te Timanem. Seini den se aldaw te pegpelowa te Timanem te
menge otaw lekat te sala. 2 Korinto 6:2

Pegdineg te menge otaw te inikagi i Pedro, ontd neantag se pedowan dan. Mig-insa
dan ki Pedro aw doma sogounun i Cristo, kagi dan, "Elew, megmeno kay?" Timaba si
Pedro, "Pegselsel kaw te sala niyo. Pegpebonyag kaw tanda te pegpemenal niyo ki
Jesu Cristo. Aw memenal kaw, pegwedaden te Timanem se sala niyo, aw Espiritu
Santo se ibegay kenyo. Ininang 2:37-38

Keilangan kinewaen niyo den se kaling pegkeotawun ininang te Timanem iling kandin,
aw ipekita niyo iyan pineokit te peg-inang niyo te ontd metolid aw mépiya. Efeso 4:24

Doen kagi te Timanem insolat, "Wedad palos otaw ontd metolid, pengkey sebad.
Roma 3:10

Gebii, mig-inang se tagna otaw si Adam te sala, aw yan se keteboan te sala dini te
keneyonan. Lekat te sala, doen heman kemetayun. Yan se doun te egkematay se
kedita te otaw, so mig-inang se kedita tadon te sala. Roma 5:12

Kedengan te weda kidon pa pemenal, neallang kidon te sala. Meneng pegdateng te
aldaw pinemalli te Timanem, nematay si Cristo amon megpelowa kenitadon
egpekesala. Roma 5:6

Meneng impetaga-taga te Timanem kenitadon te ontd dakel se pedowan din kenitadon,
so dalem pa te eg-inang kidon te sala, insog0 din si Jesu Cristo aw inimetayan sikandin
amon megpelowa kenitadon lekat te pelumun. Roma 5:8

Netegahan tadon te ontd Timanem si Jesu Cristo, so pineokit te peg-antay te Timanem
kandin lekat te nematay, impetaga-taga din te Bata din se Pengolo tadon si Jesu
Cristo. Roma 1:4

Netegahan tadon den te inantay si Cristo lekat te nematay, aw eked palos sikandin
toda kematay. Dinaeg din den se eneg te kemetayun. Roma 6:9

Aw mikagi kaw te benal migpesakop kaw den diya te Pengolo tadon si Jesus, aw
memenal kaw te inantay sikandin te Temanem lekat te nematay, yan mekelowa kaw
lekat te pelumun te Timanem. Roma 10:9

so doen kagi te Timanem insolat, "Mekelowa lekat te sala se kedita te otaw memoyo
diya te Pengolo tadon." Roma 10:13

Netegahan ko te wedad palos mekeelet te pegkedakel te pedowan te Timanem
kenitadon. Pengkey imetayan kidon, aw pengkey menamay pa se pegkematay tadon,
gayed kidon egkedekelan te Timanem te pedowan. Pengkey menge anghil, aw



pengkey menge doma eglowan, wedad mekeelet te pegkedakel te Timanem te
pedowan din kenitadon. Pengkey eden se domateng seini aw modi aldaw, pengkey
eden se mekelelamit, wedad mekeelet te pegkedakel te Timanem te pedowan din
kenitadon. Pengkey doton diatas te langit, pengkey doton didalem te dagat, pengkey
eden se dini lanto te tana, wedad palos mekeelet te pegkedakel te Timanem te
pedowan din kenitadon imbegay din kenitadon pineokit te Pengolo tadon si Jesu Cristo.
Roma 8:38-39



